
Дневни билтени

На 18.06.2023 во 23.30 часот на ул.„Костурски херои“ во Скопје, полициски службеници
од Полициската станица Центар лишиле од слобода малолетник од Скопје. Тој се
сомничи дека околу 23.10 часот на бул.„Илинден“ со употреба на физичка сила одзел
пари од друг малолетник од Скопје. Одземеното било пронајдено и вратено на
сопственикот, а по целосно документирање на случајот против него ќе биде поднесена
соодветна пријава.

На 18.06.2023 во 21.45 часот на подрачје на Центар, полициски службеници ја лишиле
од слобода А.Д.(19) од Скопје затоа што кај неа била пронајдена и одземена марихуана.
По целосно документирање на случајот ќе биде поднесен соодветен поднесок.

На 18.06.2023 во 15.20 часот на подрачје на Карпош, полициски службеници лишиле од
слобода 17 - годишен малолетник од Скопје затоа што кај него била пронајдена и
одземена марихуана. По целосно документирање на случајот ќе биде поднесен
соодветен поднесок.

На 18.06.2023 во 22.50 часот на подрачје на Карпош, полициски службеници го лишиле
од слобода Т.Д.(22) од Скопје затоа што кај него била пронајдена и одземена
марихуана. По целосно документирање на случајот ќе биде поднесен соодветен
поднесок.

На 18.06.2023 на ул.„Никола Тесла“ во Битола, полициски службеници од
криминалистичката полиција при СВР Битола го лишиле од слобода И.Ј.(28) од
с.Карамани, битолско, затоа што кај него била пронајдена и одземена бела прашкаста
материја. По документирање на случајот ќе следува соодветна пријава.

Во текот на вчерашниот ден (18.06.2023) Министерството за внатрешни работи спроведе
акциска контрола на територијата на Република Северна Македонија за санкционирање
на возила кои се движат со брзина поголема од дозволената, при што санкционирани се
700 возачи. Од нив, 82 возила се движеле со брзина над 50 километри на час повеќе од
дозволеното, а 10 возила се движеле со дури над 70 километри на час повеќе од
дозволенота брзина. Притоа, 331 возачи ја пречекориле брзината во населено место, а
369 надвор од населено место.

Секторот за внатрешни работи Скопје во текот на вчерашниот ден (18.06.2023)
продолжи со контролите во областа на сообраќајот. На територија на град Скопје
изречени се вкупно 193 мерки, меѓу кои за возење повеќе од дозволената брзина 50
санкции, 20 санкции за управување под дејство на алкохол, 20 мерки за возење без
возачка дозвола, 23 санкции за прекршоци што ги прават возачите на мотоцикл.
Изречени се четири санкции за минување на затворен сигнал (црвено светло), три
санкции за некористење сигурносен појас, 18 мерки за технички неисправни и
нерегистрирани возила...

Вчера (18.06.2023) во периодот од 15.00 до 21.00 часот на територијата на СВР Битола
спроведена e засилена акциска контрола за санкционирање на возачи кои управуваaт
возило со брзина поголема од пропишаната, при што санкционирани се 161 возачи . Од
вкупно 161 возачи , 122 возачи ја пречекориле брзината во населено место, а 39 надвор
од населено место. На сите прекршители изготвени им се соодветни поднесоци.

На 18.06.2023 на подрачјето на СВР Штип била спроведена акциска контрола на возачи
кои управуваат возила со брзина поголема од пропишаната. За време на контролата
биле констатирани 85 прекршоци, од кои 62 надвор од населено место и 23 во населено
место и тоа: 30 на подрачјето на Штип, 18 Свети Николе, 12 Делчево, 11 Берово, 9
Кочани, 3 Пробиштип и 2 Виница. Санкционирани биле и 21 други видови на
прекршоци, од кои 8 за управување возило без возачка дозвола, 3 за нерегистрирано
возило, 5 за возач почетник, 3 за некористење сигурносен појас, 1 за користење
мобилен телефон и 1 за некористење заштитна кацига.

Вчера (18.06.2023) од 15 до 21 часот Секторот за внатрешни работи Тетово спроведе
акциска контрола за брзина, во рамките на која биле откриени и санкционирани вкупно
68 возачи кои ја пречекориле максимално дозволената брзина надвор од населено место
(ТЕ-39 и ГВ-29). Четири од нив (ГВ) се движеле со над 70 километри повеќе од
пропишаната брзина, а 26 возила (ТЕ-11 и ГВ-15) со брзина за 50 до 70 километри на
час повеќе од дозволената. На сите им се изготвени поднесоци и тие ќе се соочат со
парични глоби кои се движат од 45 до 400 евра во денарска противвредност, а зависно
од големината на пречекорувањето на некои од нив времено ќе им бидат одземени и
возачките дозволи од три месеци до една година. Покрај ова, биле санкционирани и 39
пречекорувања на брзината во населено место (ТЕ-37 и ГВ-2), како и 6 други видови
сообраќајни прекршоци (ТЕ-3 и ГВ-3).

На 18.06.2023 околу 15.20 часот во Полициската станица Делчево било пријавено дека
на локалниот пат Македонска Каменица - с.Цера, кај место викано „Ајдарска маала“,
А.С.(28) од Македонска Каменица, управувајќи мотоцикл со регистарски ознаки од
Македонска Каменица, изгубил контрола и со мотоциклот излетал надвор од патот. Во
несреќата А.С. починал на местото, а смрт констатирал лекар од Итна медицинска
помош. Увид на местото на настанот извршиле Јавен обвинител и увидна екипа од
Полициска станица Делчево. По наредба на Јавен обвинител, телото на починатиот било
дадено на обдукција.

На 18.06.2023 околу 18.00 часот во СВР Куманово било пријавено дека на регионалниот
пат Арачиново-Куманово, во атар на с.Никуштак, патничко моторно возило „фолксваген
голф“ со кумановски регистарски ознаки, управувано од Р.Н.(61) од с.Отља, липковско,
изгубило контрола и излетало надвор од коловозот. По несреќата возачот Р.Н. и
неговиот сопатник И.Ф.(65) од липковско биле пренесени во Општа болница Куманово
каде на Р.Н. му биле констатирани телесни повреди, а на И.Ф. му биле констатирани
тешки телесни повреди. За настанот бил известен Јавен обвинител, а увид на местото на
настанот извршила екипа од СВР Куманово.

На 18.06.2023 околу 05.50 часот во Полициската станица Радовиш било пријавено дека
на регионалниот пат с.Ораовица - с.Подареш, радовишко, патничко моторно возило
„пежо 307“ со радовишки регистарски ознаки, управувано од А.М.(32) од Радовиш,
изгубило контрола и излетало надвор од коловозот. По несреќата, од лекар од Итна
медицинска помош на возачот А.М. му биле констатирани тешки телесни повреди. За
настанот е известен Јавен обвинител, а увид на местото на настанот извршила екипа од
Полициска станица Радовиш.

На 18.06.2023 во 17.50 часот, С.А.(31) од Кичево во полициска станица пријавил дека
на улицата „29 Ноември“ во Кичево бил каснат од куче скитник.

На 18.06.2022 во 22.50 часот во Полициската станица Кочани, Ф.Ф.(27) од Кочани
пријавил дека во Градскиот трговски центар во Кочани бил каснат од куче скитник.

 

Одделението за внатрешни работи Радовиш до Основното јавно обвинителство Радовиш
поднесе кривична пријава против П.С.(31) од Струга, З.А.(51) од село Дедино, општина
Конче и Ц.С.(47) од село Долно Оризари, битолско. П.С. се сомничи дека сторил
кривични дела „злоупотреба на личните податоци“, „измама при добивање кредит и
друга погодност“, „компјутерска измама“ и „изработка и употреба на лажна платежна
картичка“. З.А. се сомничи дека сторил кривични дела „злоупотреба на лични податоци“
и „помагање“ во врска со кривичното дело „злоупотреба на лични податоци“. Додека,
Ц.С. се сомничи дека сторила кривично дело „помагање“ во врска со кривичното дело
„изработка и употреба на лажна платежна картичка“. Во периодот од септември до
декември 2022 година, П.С. користејќи ја социјалната мрежа фејсбук и со телефонска
комуникација стапил во контакт со З.А., на кого му дал насоки да собира лични
податоци, трансакциски сметки и броеви од платежни картички од лица од Радовиш, по
што З.А. обезбедил податоци од три лица од Радовиш и му ги доставил на П.С.. Со
податоците П.С. аплицирал за кредити во име на оштетените без нивно знаење,
пристапувал и ги менувал нивни податоци во банкарскиот систем за електронско
банкарство и вршел трансакции во нивно име, односно со нивни платежни картички.
Поголемиот дел од паричните средства кои осомничениот З.А. ги подигал од сметки на
оштетените му ги доставувал на П.С., кој во тој момент издржувал затворска казна во
Затвор Издризово, а мал процент задржувал за себе. Третоосомничената Ц.С. со ставање
на располагање на нејзината банкарска сметка му овозможила на проосомничениот П.С.
да располага со средствата стекнати на противзаконски начин, односно да врши
електронски трансфер на парични средства од трансакциските сметки на оштетените,
неовластено користејќи ги нивните платежни картички. На ваквиот начин П.С. и З.А.
противправно се стекнале со имотна корист од 463.959 денари на штета на три лица од
Радовиш.

На 19.06.2023 во 08.55 часот на граничниот премин „Ќафасан“, полициски службеници
го лишиле од слобода А.П.(56) од Фиторе, Република Албанија затоа што при извршена
проверка и контрола било констатирано дека бил баран од Интерпол. Лицето било
спроведено до ОВР Струга за натамошна постапка.

На 18.06.2023 во 17.40 часот во ОВР Прилеп било пријавено дека на патен премин, пред
Железничка станица „Гостиражни“, прилепско, се случила железничка незгода помеѓу
товарен воз кој сообраќал на релација Велес – Прилеп и патничко возило „фолксваген
поло“ со прилепски регистарски ознаки, управувано од А.И.(24) од Прилеп. Во
незгодата, возачот А.И. и неговите сопатници Н.Н.(19) од Прилеп и А.Н.(51) од
с.Црнилиште, прилепско, биле пренесени во Градска болница Прилеп, каде им биле
констатирани повреди. Увид на местото извршила увидна екипа од ОВР Прилеп.

Во текот на изминатиот викенд, полициски службеници од Куманово спроведоа акциска
контрола за санкционирање на возачи кои не ги почитуваат сообраќајните прописи, при
што на подрачјето на Куманово санкционирани се 186 возачи, од кои 148 управувале
возило со брзина поголема од пропишаната, 15 санкции за возачи кои управувале
возило под дејство на алкохол, 19 за управување возило без возачка дозвола и 4 за
нерегистрирано возило.

На 18.06.2023 во 19.30 часот во Полициската станица Чаир било пријавено дека во
угостителски објект на подрачје на Чаир, по претходна расправија и нарушени
меѓусебни односи, бил нарушен јавниот ред и мир со физичка пресметка помеѓу женско
лице и малолетничка од с.Кондово, скопско, од една страна и други две женски лица, од
друга страна. Се преземаат мерки за расчистување на случајот.

На 18.06.2023 во периодот од 15.00 до 21.00 часот, при презмени сообраќајни контроли
на подрачје на СВР Охрид, полициските службеници санкционирале 57 возачи кои
управувале моторни возила со брзина поголема од дозволената (Охрид-15, Струга-18,
Кичево-24).

На 18.06.2023 во 14.05 часот во СВР Куманово било пријавено дека во Ургентен центар
Куманово бил донесен починат Х.З.(37) од село Гошинце, општина Липково и едно
повредено лице В.М.(26) од село Лопате, кумановско. По преземени мерки, извршениот
разговор со повреденото лице и извршениот увид било констатирано дека при сеча на
дрво во село Гошинце, врз нив паднало дрво при што В.М. се здобил со повреди, додека
Х.З. починал. По наредба од јавен обвинител врз телото на починатиот ќе се врши
обдукција.

На 18.06.2023, полициски службеници од СВР Охрид ги лишиле од слобода Ц.М.(62),
З.К.(49) и Г.К.(49), сите од Охрид. Меѓу нив, според пријавеното, во куќа лоцирана на
улица „Даме Груев“ настанала расправија во која, Ц.М. физички ,а потоа и со метален
предмет го нападнал З.К., по што од пиштол испукал еден куршум. Повредени лица
нема, а по целосно документирање на случајот, СВР Охрид ќе поднесе соодветна
пријава.

На 18.06.2023 на место викано „Врбоечко патче“ во Крушево, полициски службеници од
ОВР Крушево пронашле товарно возило без регистарски ознаки натоварено со
нежигосани огревни дрва. Пронајденото возило било предадено на шумска полиција за
понатамошна постапка.

На 18.06.2023 во 19.40 часот во Полициската станица Кисела Вода било пријавено дека
настанал пожар во куќа на ул.„Рилски конгрес“, сопственост на Е.П.(51) од Скопје.
Пожарот бил изгаснат од екипа на Бригадата за противпожарна заштита Скопје, а
повредени лица нема. Увид на местото извршила екипа од СВР Скопје.

На 18.06.2023 во 09.30 часот во Полициското одделениe Петровец, Ј.Ц.(28) од Скопје
пријавил дека околу 04.00 часот во казино во населба Илинден, Скопје, бил физички
нападнат од Т.С.(52) од с.Кадино, скопско. Се преземаат мерки за расчистување на
случајот.

На 18.06.2023 во 14.20 часот во Полициската станица Ѓорче Петров, К.Ѓ.(33) од Велес
пријавил дека околу 14.00 часот на подрачје на Ѓорче Петров, по претходно
недоразбирање, бил физички нападнат од М.П.(61) од Скопје. Се преземаат мерки за
расчистување на случајот.

На 17.06.2023 околу 18.05 часот во Полициската станица Чаир било пријавено дека на
подрачје на Чаир бил нарушен јавниот ред и мир со физичка пресметка помеѓу Т.У.(32)
и Д.Р.(62), двајцата од Скопје, при што Д.Р. употребил тврд предмет. Се преземаат
мерки за расчистување на случајот.

На 18.06.2023 во 16.30 часот во СВР Скопје било пријавено дека на автобуска постојка
на подрачје на Ѓорче Петров било пронајдено женско лице во безсознание и со возило
на Итна медицинска помош лицето било пренесено на Клиника за токсикологија во
Комплексот клиники „Мајка Тереза“, каде и била укажана лекарска помош. По
извршениот разговор со неа било констатирано дека се работи за А.М.(22) од Скопје. Се
преземаат мерки за расчистување на случајот.

На 18.06.2023 околу 09.25 часот во СВР Скопје било пријавено дека во обложувалница
на ул.„Индира Ганди“ во Скопје, едно лице со закана кон вработениот одзело пари. Се
преземаат мерки за расчистување на случајот.

На 18.06.2023 околу 23.45 часот во СВР Скопје било пријавено дека на ул.„Фуштанска“
во Скопје, две лица физички го нападнале А.К. и му одзеле чанта со лични докумнети и
пари. Се преземаат мерки за расчистување на случајот.

Надворешната канцеларија за криминалистички работи Кочани поднесе кривична
пријава против А.Ј.(31) од Кочани поради постоење основи на сомнение за сторено
кривично дело „неовластено производство и пуштање во промет на аркотични дроги,
психотропни супстанци и прекурсори“. На 02.04.2022 во Кочани, полициски службеници
извршиле преглед на пријавениот, при што пронашле и одзеле марихуана.

СВР Велес поднесе кривична пријава против Н.Т.(23) од Скопје и 17-годишник од Велес
поради постоење основи на сомнение за сторено кривичното дело „неовластено
производство и пуштање во промет наркотични дроги, психотропни супстанци и
прекурсори”. На 23.09.2022 во Велес, полициски службеници извршиле преглед на
пријавените, при што пронашле и одзеле марихуана.

ОВР Прилеп поднесе кривична пријава против П.Б.(44) од Прилеп поради постоење
основи на сомнение за сторено кривично дело „неовластено производство и пуштање во
промет наркотични дроги, психотропни супстанци и прекурсори“. На 26.01.2022,
полициски службеници извршиле преглед на друго лице од Прилеп, при што пронашле и
одзеле кокаин, кој претходно го набавил од пријавениот.

Надворешната канцеларија за криминалистички работи Кочани поднесе кривична
пријава против П.А.(51) од с. Чешиново, поради постоење основи на сомнение за
сторено кривично дело „неовластено изработување, држење, посредување и тргување
со оружје или распрскувачки материи“. На 10.02.2023, полициски службеници извршиле
претрес во домот на пријавениот, при што пронашле ловечки карабин – „Војнотех“,
репетирачко долго огнено оружје со жлебени цевки кал. 7,9 мм, без ремник и повеќе
куршуми различен калибар и марка.

 

 

Извадок на дел од дневните настани 19.06.2023

МИНИСТЕРСТВО

 Министер

 Заменик министер

 Државен секретар

 Биро за јавна безбедност

АНАЛИЗИ И СТАТИСТИКИ

 Сообраќај

 Јавен ред и мир

 Гранични работи

 Криминалитет

ИНСТИТУЦИИ

 Влада

 Претседател

 Собрание

 Јавно обвинителство

 Центар за обука

ОСТАНАТИ ЛИНКОВИ

 Фото галерија

 Видео галерија

 Закажување со лични документи

 CSCA-MK

 Адреси и контакт телефони

 Архива

 FAQ

